
44 - وَعَنْ أَبيِ هُرَيرَةَ رَضِيَ اللهُ عَنْهُ قاَلَ: قاَلَ رَسُولُ اللهِ صَلَّى اللهُ عَلَيهِ وَسَلَّمَ: «مَنْ يرُدِِ اللهُ بِهِ خَيـرًْا

يُصِبْ مِنْهُ». رَوَاهُ البُخَاريُِّ [5645].

وَضَبَطوُا «يُصِبْ»: بِفَتْحِ الصَّادِ وكََسْرهَِا.

 

44. Абу Ҳурайра розияллоҳу анҳудан ривоят қилинади:

«Расулуллоҳ  соллаллоҳу  алайҳи  васаллам:  «Аллоҳ  кимга  яхшиликни
ирода қилса, унга мусибат беради», дедилар».

Имом Бухорий ривоятлари. [5645]

Шарҳ: Ана ўшандоқ синовларнинг кўпроқ учрайдиганларидан бири беморликдир.
Демак, беморликка мубтало бўлган мусулмон инсон ўзига ориз бўлган хасталикни
Аллоҳ таоло томонидан ўзига нисбатан бўлаётган синов деб билмоғи лозим ва сабр
қилиб, Аллоҳ таолонинг Ўзидан шифо сўрашга ўтиши керак. Мўмин-мусулмон одам
ўзига беморлик етганда сабрсизлик қилиш ўрнига, сабр қилиб, хасталикни Аллоҳ
таоло томонидан ўзига бериладиган яхшиликдан олдинги синов деб билмоғи лозим.
Агар  ўша  синовдан  яхши  ўтса,  унга  яхшилик  ато  қилинади.  Мабодо,  Аллоҳ
кўрсатмасин, синовдан ўта олмаса, ўзидан кўрсин.

